
HAPET MBLEDHJA

Ermonela Felaj — Miréméngjesi té gjithéve!

Fillojmé mbledhjen e Komisionit pér Siguriné Kombétare. Né rendin e dités sé
késaj mbledhjeje kemi diskutimin dhe miratimin né parim té shtesave dhe propozimeve té
béra né Kodin Penal t& Republikés sé Shqipérisé, qé né fakt pérfagésojné njé ligj té vitit 1995.

Kujtoj pér té gjithé kolegét e komisionit se kéto ndryshime né Kodin Penal jané
propozuar nga njé grup deputetésh té maxhorancés. Pér kété arsye ne kemi dy kolegé té
Komisionit té Ligjeve qé jané edhe firmétaré té kétyre propozimeve, té cilét do té na béjné
prezantimin né parim té propozimeve qé do té béhen né Kodin Penal.

Jan€ 22 nene, pérjashto nenin g€ i takon hyrjes né fuqi t€ ligjit, ¢ mendohet t’i
shtohen Kodit Penal, duke béré t& mundur reflektimin e disa problemeve qé tashmé jané té
evidentuara né praktikén gjygésore, por gé ndeshen me vakuumin ligjor ose me njé dénim té
papérshtatshém gé nuk i pérgjigjet mé nevojés qé kemi pér té parandaluar kryerjen e tyre,
por njékohé&sisht pér t’i ndéshkuar sa dhe si duhet ata.

Do t’i kaloj menjéheré fjalén kolegut, zotit Ulsi Manja. Edhe zoti Shameti mund té
shtojé dicka nése do té keté nevojé. Mé pas fjala do té jeté pér kolegét pér té béré pyetje.
Dua té them se edhe uné jam firmétare e kétyre ndryshimeve.

Zoti Manja, fjala éshté pér ju.

Ulsi Manja — E nderuar zonja kryetare e Komisionit té Sigurisé,

Té nderuar kolegé deputeté,

Sot, bashké me kolegun, zotin Shameti né emér té 11 kolegéve té maxhorancés
jemi kétu pér té prezantuar njé paketé shumé té réndésishme té ndryshimeve né Kodin Penal,
té cilat jané béré té njohura edhe pér opinionin publik, por sot fillon shqyrtimi dhe miratimi
n€ parim i késaj pakete, pér t’i hapur mé pas rrugén miratimit t€ kétyre ndryshimeve né
seancé plenare.

Ju e theksuat né fjalén tuaj se kjo paketé ndryshimesh né Kodin Penal synon té
plotésojé njé vakuum, gé ka aktualisht Kodi Penal si pér sa u pérket veprave té reja, ashtu
edhe ndryshimit té masave té dénimit pér njé pjesé tjetér, por mé lejoni té sjell né vémendjen
e kolegéve té kétij komisioni se cila ishte domosdoshméria e kétyre ndryshimeve né Kodin
Penal dhe cili éshté géllimi, gé kérkohet té arrihet me kéto ndryshime.



Domosdoshméria pér amendimet né Kodin Penal pér disa ¢éshtje synon té marré
né mbrojtje me garanci shtesé mbrojtjeje juridiko-penale veprat penale gé cenojné prishjen e
rendit dhe té sigurisé publike, dhunén né shéndetési, dhunén né aktivitetet sportive, dhunén
ndaj funksionaréve publiké apo té zgjedhur. Referuar ngjarjeve té muajve té fundit, si¢ e
dini kemi pasur njé shtim té dhunés ndaj profesionistéve shéndetésoré, po ashtu edhe né
aktivitete sportive, por edhe njé shtim té dhunés ndaj punonjéseve té policisé, pse jo edhe
kundér té zgjedhurve apo funksionaréve publiké. Parashikimet aktuale né Kodin Penal
rezultojné se nuk garantojné si¢ duhet parandalimin pér veprimet e dhunés. Dispozitat
pérkatése né Kodin Penal pér dénimin e kétyre fenomeneve ose kané mangési ose
sanksionojné dénime té lehta ose kéto dénime nuk ekzistojné fare.

Me qgéllim dénimin e ¢do veprimi dhune dhe parandalimin e dhunés né shogéri né
térési, propozohet ashpérsimi i dénimeve pér vepra penale té dhunés ndaj punonjésve té
policisé, mjekéve, sportistéve, arbitrave, ndérmjetésve sportivé, trajneréve, funksionaréve
publiké dhe té zgjedhurve apo atyre qé shérbejné né shérbimin publik, si edhe pérfshirja e
veprave té reja penale pér adresimin e duhur té ¢éshtjeve té dhunés, si akte gé ngarkojné me
pérgjegjési penale.

Nevoja pér ndryshime né Kodin Penal pér céshtjet pér mbrojtjen e té drejtés sé
autorit qé éshté edhe njé tjetér ndryshim, vjen si pasojé e debatit té gjeré publik pér rritjen e
ndérgjegjésimit té shoqérisé kundér kopjimeve apo pérdorimeve té padrejta té veprave té té
tjeréve. Né Kodin Penal ka disa parashikime pér mbrojtjen e pronésisé intelektuale apo
riprodhimin e padrejté té veprés sé tjetrit, por dispozitat nuk jané té plota pér sa i takon
mbrojtjes sé té drejtés sé autorit dhe dénimet pérkatése nuk i pérgjigjen realitetit. Me géllim
parandalimin e kétyre fenomeneve shqetésuese pér shogéring, paketa e ndryshimeve né
Kodin Penal gé ne propozojmé sot pér miratimin né parim para kétij komisioni t& nderuar
nuk mbaron vetém me kéto vepra penale. Jané edhe 2 kreré shumé té réndésishém té Kodit
Penal, ku propozohet té keté ndryshime dhe konkretisht kané té béjné me siguriné ushgimore
dhe siguriné mjedisore.

Lidhur me siguriné mjedisore mé lejoni té nderuar koleggé, té sjell né vémendjen
tuaj se ndryshimi gé ne propozojmé pér siguriné mjedisore ka té b&jé me transfuzimin e
ploté té njé direktive té vitit 2008 té BE-sé, qé ka té béjé me mbrojtjen e mjedisit, me masa
penale, pra népérmjet ligjit penal, éshté ekzaktésisht direktiva pérkatése e BE-sé.

Lidhur me siguriné ushgimore, ju e dini problematikén gé ne kemi me siguriné dhe

garanciné e produkteve ushgimore gé sot jané né treg dhe konsumohen nga konsumatorét

shqiptaré. Kodi Penal, pér hir té sé vértetés né drejtim té sigurisé ushgimore ka pasur vetém
njé dispozité, edhe ajo ishte njé dispozité e bardhé gé mé tepér referonte né legjislacionin
dytésor. Né kété drejtim u pa e domosdoshme gé né kreun gé ka té béjé me veprat penale, té
cilat marrin né mbrojtje siguriné ushgimore té kemi edhe shtimin e disa dispozitave té reja.

Pérpara se té futem te ndryshimet dhe té béj prezantimin e tyre né drejtim té
parashikimeve konkrete né Kodin Penal, mé lejoni té sjell né vémendjen e kolegéve se kjo
paketé éshté hartuar si rezultat i njé konsultimi té gjeré edhe me aktoré dhe faktoré té tjeré
gé kané propozuar ndryshimet.

Kolegia Felaj e tha gé jemi njé grup deputetésh té PS-sé qé nga piképamja e
Rregullores sé Kuvendit kemi formalizuar depozitimin e nismés, por jo vetém kag, njé pjesé
e kolegéve firmétaré qé jané edhe juristé kané gené té pérfshiré drejtpérdrejt né konsultimin
publik dhe diskutimin e késaj pakete, por pjesé pérbérése e hartimit té paketés kané gené
edhe ministrité e linjés, si: Ministria e Shéndetésisé, e cila ka béré népérmjet grupit té saj té
punés propozimet konkrete lidhur me dispozitat pérkatése, qé propozohen pér siguriné
mjekésore. Ministria e Mjedisit gé ka gené propozuesja direkte e paketés sé ndryshimeve, té
cilat kané té bé&né me krimet mjedisore, ka gené Ministria e Brendshme, Ministria e
Drejtésisé dhe disa eksperté té fushave pérkatése. Kemi té béjmé me njé paketé té
mirékonsultuar pér té ardhur né variantin qé ne kemi paragitur né komision.

Ka pasur diskutime té gjata, nése do té vinim me njé paketé ndryshimesh si¢ kemi
ardhur apo kéto ndryshime do té jené pjesé e grupit té punés gé po punon pér hartimin e njé
Kodi té ri Penal? Por nisur nga aktualiteti i ngjarjeve, por edhe i problematikave gé kané
lindur pér sa i pérket sigurisé sé jetés dhe té shéndetit, sigurisé ushgimore, sigurisé
mjedisore, sigurisé publike dhe sigurisé mjekésore ne vendosém té vijmé me kété paketé. Ku
konsiston ajo?

Sic e tha edhe zonja Felaj projektligji ka 23 nene, ku neni 23 ka té béjé me hyrjen
né fuqi té ligjit. Ndryshimet prekin pjesén e pérgjithshme dhe pjesén e posacme té Kodit
Penal. Duke u nisur nga struktura gé ka Kodi Penal ndérhyhet né 5 kreré, nga té cilét 1 kre i
pérket pjesés sé pérgjithshme té Kodit Penal dhe 4 kreré i pérkasin pjesés sé posagme. Po
ashtu preken edhe 5 seksione sipas kreréve pérkatés: preket seksioni V i kreut té dyté,
seksioni Il dhe X i kreut té treté té Kodit Penal, seksioni | dhe 111 i kreut té teté,. Preken né
total 29 dispozita té Kodit Penal, né 12 prej tyre ndryshohen apo shtohen paragrafé té rinj,
pérfshiré edhe ndryshimet e masave té dénimit. Ndérsa 17 dispozita té shpérndara sipas

kreréve dhe seksioneve shtohen térésisht té reja.

Fushat ku ndérhyhet me masa penale, u theksua né fillim, i referohen sigurisé sé
jetés dhe shéndetit, sigurisé ushgimore, sigurisé mjedisore, sigurisé publike dhe sigurisé
mjekésore.

Kétu dua ta ndérpres fjalén time né lidhje me kété prezantim té ndryshimeve né
Kodin Penal. Nuk e di nése ka ndonjé gjé pér té shtuar kolegu Shameti, por jemi té hapur
pér pyetjet e kolegéve.

Ermonela Felaj - Faleminderit, zoti Manja pér parashtrimin né ményré té
pérmbledhur! Nuk e di nése zoti Shameti kérkon t’i shtojé digka parashtrimit tuaj.

Adnor Shameti - Faleminderit, zonja kryetare!

Drafti i paragitur nga ana e njé grupi deputetésh té PS-sé vjen natyrshém si njé
ndryshim qé kérkohet sot né Kodin Penal pér arsye té ndryshimit té kushteve ekonomiko-
shogérore, si dhe té situatés sé rendit, té sigurisé né vend. Nuk dua té heq asnjé presje nga
analiza shteruese gé béri zoti Manja, por dua t’ju ftoj té gjithéve qé me votén tuaj té kalojmé
kété nismé ligjore, pasi shihet e domosdoshme pér kushtet aktuale té vendit.

Ermonela Felaj - Faleminderit!

Né fakt, ne pér fatin e miré, né kété komision, edhe né Komisionin e Ligjeve, jemi
né shumicé juristé, kemi gené edhe praktikues té ligjit penal dhe besoj se njé diskutim i
hapur do té na ndihmojé né pérmirésimin e paketés. Normalisht kané gené disa propozues,
disa firmétaré dhe duhet qé té njésohet e gjitha me té njéjtén gjuhé, me té njéjtén strukture,
e cila duhet té pérputhet né vetvete edhe me strukturén aktuale té Kodit Penal. Kodi Penal
pérfagéson njé ligj té cilésuar, duke gené i tillé éshté shumé e réndésishme qgé c¢do gjé qé
shkruhet né até ligj té jeté jetégjaté né kohé dhe jo jetéshkurtér. Ndérhyrjet e shpeshta
gjithmoné kané sjellé probleme edhe né praktiké, edhe né kuptimin, zbatimin e drejté té
dénimit pér veprat té ndryshme penale.

Le t’i 1émé vend hapjes sé diskutimit, pér té kuptuar se ku jané gjérat gé mund té
reflektohen ndryshe, mé miré ose mund té keté edhe vepra té tjera penale té cilat nuk jané
pérfshiré ndér kéto propozime dhe gé meritojné té kené njé adresim.

Fjala éshté pér ju kolegé.

Po, zoti Murrizi. Pastaj fjalén e ka zoti Qefalia.

Myslim Murrizi - Faleminderit, zonja kryetare!



Duke dégjuar fjalén pérmbyllése té kolegut Manja qé tha se éshté njé grup pune, i
cili po bén ndryshimin e Kodit Penal né térési, dua té di se cila &shté arsyeja e ngutjes pér té
béré kéto arnime, pérderisa do té béhet njé Kod i ri Penal?

E dyta, shikoj né€ relacionin shpjegues disa germa deri te germa “zh” ku shprehen
arsyet pse kérkohen kéto amendamente. Pra, 22 nene té ndryshuara té Kodit Penal jané:
mbrojtja nga dhuna e profesionistéve, mbrojtja nga dhuna e Policisé sé Shtetit, rendi éshté
futur si piké e treté apo e katért (né relacionin shpjegues kolegu Manja e paragiti si piké té
paré), mbrojtja nga dhuna né sport, mbrojtja nga kafshimi i genve, mbrojtja nga zhurmat e
muzikés sé lokaleve dhe e fundit éshté bllokimi i garkullimit rrugor, gé nuk e kuptoj se pér
cfaré bllokimi béhet fjalé, pasi éshté shumé pérciptazi.

Dua té di, pér disa nene konkrete gé i kishit véné né relacionin shpjegues, cili éshté
ndryshimi mes asaj gé sot parashikon Kodi Penal dhe ndryshimeve té reja gé na keni
dérguar? Pér shembull, né nenin 7 thoni: “Burg 2-7 vjet pér faunén dhe florén”. Nuk e di,
por ju keni 5-6 vjet si maxhorancé gé pér hatér té mbjelljes sé pyjeve me kanabis keni
bllokuar edhe gjuetiné e rosave, u béné kaq vjet. Pér cfaré faune dhe flore béhet fjalé, kur
kétu po vrasin né mes té bllokut 100 metra nga ne dhe kur té gjithé ata qé u akuzuan né
pamjen e paré nga policia, nga mediet, nga politika si vrasés kané dalé jashté.

Ju thoni po té vrasésh njé cérrlu, apo njé pelikan kacurrel né Divjaké gé e kishte
merak Donald Lu-ja, do té futesh 7 vjet né burg. “Goditje pér shkak té detyrés”, cili éshté
ndryshimi? Uné e di gé né Kodin Penal éshté njé nen pér goditjen pér shkak té detyrés. Sa ka
gené dhe sa éshté béré?

Neni 14 qé keni sjell€ ju pér “zhurmén dhe muzikén” dénohet deri 2 vjet burg. Duhet
té fusim tani né burg té gjithé gérnetaxhinjté qé dalin né rrugé, Verllapén apo sazet gé vijné
vérdallé? M’u kujtua filmi “Koncert né vitin ‘36”: “Burg kush rreh kafshét né pazar, burg ai
qé bénte aheng me ¢iniet pér t’ua prishur dyzenin atyre qé kishin ardhur nga Tirana.”

Kur pashé nismén tuaj pér ndryshime né Kodin Penal, megenése ju thoni se do té
keté njé kod té ri pas késaj, prisja Qé té kishte ashpérsime realisht pér ato akte, vepra
kriminale, fenomene negative gé cenojné shoqériné shqiptare né vitet e fundit, padashur té
béj politiké né geverisjen e PS-sé apo té PD-sé, pérfshiré trafikun, implikimin e zyrtaréve, té
funksionaréve té larté té shtetit dhe drejtuesve té policisé. Kemi 4 komisaré policie sot né
kérkim, qé bénin sekserin pér té shitur drogé dhe pér té pastruar administratén e larté edhe
politikén shqiptare nga njeréz, té cilét vazhdojné té lihen sa me gomone, sa me tragete, sa

me avioné, nga mushkonjat né Divjaké, né Gjadér té Lezhés dhe mé gjeré. Prisja, megenése

béhen ndryshime né Kodin Penal, megenése né Komisionin pér Reformén Zgjedhore
kérkohet edhe ashpérsim i Kodit Penal nga maxhoranca, nga zoti Balla, por edhe nga
bashkékryetari i kétij komisioni, zoti Gjiknuri pér shitblerjen e votés. Pra, né fund té fundit
aty fillon shitblerja e pushtetit, por shikoj se nga 22 nene, 17 nene i keni béré pér rosat,
sazexhinjté dhe nuk e di se ¢faré tjetér. Njé nen i fundit qé éshté evaziv, po keni kurajé, thoni
drejté: “ Do té ndalojmé protestat né rrugé!”. Ai neni i bllokimit, nuk e di, me c¢faré, me
blloge betoni, me saurrel, me tanke, me diaga¢? Ka ndodhur né vitin 97 kur bandat
pushtuan Shqipériné dhe tanket mbetén rrugéve. Protestat nuk besoj se do t€ mund t’i
ndaloni 29 vjet pas rrézimit t¢ komunizmit.

Ermonela Felaj - Zoti Murrizi, mendoj se mund ta shikojmé me njé sy tjetér, por
gjithmoné nése zoti Manja do t€ mund t’i sqarojé ato. Nuk jemi né diskutimin nen pér nen,
por t’ju sqaronte né ményré t€ ndaré se ku jané€ propozuar ndryshimet dhe pse jané propozuar
ato.

Ulsi Manja - Faleminderit, zonja kryetare!

Kolegu Murrizi béri shumé pyetje dhe shpresoj t’u jap pérgjigjen e duhur atyre, edhe
pse njé pjes€ e pyetjeve kané té bé&jné me debatin q€ do t’i nénshtrohet projektligji kur t&
vijmé pér shgyrtimin dhe miratimin nen pér nen, por gjithsesi do t&€ mundohem t’i grupoj
pérgjigjet pér pyetjet e béra.

Qé né fillim té prezantimit té paketés zonja Felaj e tha se Kodi Penal éshté i vitit
1995 dhe dinamika e jetés shogérore né Shqipéri ka ecur shumé pérpara, ndérkohé gé kemi
njé Kod Penal té vitit 1995, i cili éshté ndryshuar heré pas heré, por gé ka ardhur koha té
kemi njé Kod té ri Penal, por Kodi i ri Penal éshté reformé shumé e thellé. Nuk éshté e lehté
gé né njé hark kohor té shkurtér té adresosh punén né drejtim té njé Kodi té ri Penal, pasi
kérkon kohén e tij, diskutimin e tij, por edhe konsultimin e duhur publik, si edhe
transparencén e duhur.

Ju pyesni pse nuk pritét gé kéto shgetésime apo kéto problematika qé kérkoni t’i
adresoni me kété paketé né Kodin Penal, té béheshin pjesé e hartimit té Kodit té ri Penal?
Pér dy arsye.

E para, Kodi i ri Penal, si¢ e thashé kérkon njé kohé relativisht t& gjat€ pér t'u
finalizuar dhe pér té ardhur né Kuvend.

E dyta, paketa e masave gé ne propozojmé reflekton edhe ndryshimet gé ka pésuar
legjislacioni né Shqipéri. Pér shembull, edhe detyrimet ndérkombétare qé kemi né lidhje me

pérafrimin e legjislacionit me BE-né. Po marr ndryshimet gé ne propozojmé né lidhje me té

drejtén e autorit, kemi njé kuadér té ri ligjor, Kuvendi i Shqipérisé ka miratuar ligjin *“ Pér té
drejtén e autorit” dhe natyrisht kéto ndryshime qé ka pésuar legjislacioni do té duhen
reflektuar edhe né Kodin Penal.

Ju e dini se njé nga ligjet mé té réndésishme gé ne votuam si Kuvend, ka gené
mbyllja e lojérave té fatit dhe té bixhozit né Shqipéri.

Pra, praktikisht, ndryshimi qé pésoi ligji “Pér lojérat e fatit né Republikén e
Shqipéris€”, patjetér q€ duheshin reflektuar edhe né Kodin Penal. Sepse kishim njé dispozité
né Kodin Penal, por tani pas hyrjes né fuqi té ligjit kemi njé realitet tjetér.

Kjo éshté arsyeja gé ne i reflektuam kéto ndryshime.

Arsyeja tjetér: veprat penale kundér mjedisit. E kemi detyrim gé buron nga procesi i
integrimit. Eshté njé direktivé e Bashkimit Europian, e cila do té duhej té ishte transfuzuar me
kohé né Kodin Penal. Madje, né raportin e Bashkimit Europian pér vitin 2016 ka gené e
shprehur né ményré eksplicite, se Shqipéria nuk po e reflekton si duhet né Kodin Penal
direktivén e Bashkimit Europian, gé ka té béjé me mbrojtjen e mjedisit, florés dhe faunés.

Sepse, i nderuar koleg, sot c¢éshtjet e sigurisé ushgimore e té mjedisit shihen si
céshtje té lidhura ngushtésisht me siguriné kombétare. Né pamje té paré, duket sikur mjedisi
dhe siguria ushgimore apo ¢éshtjet e konsumit ushgimor jané dytésore, por né fakt, sot trendi
i legjislacioneve moderne né Bashkimin Europian, por jo vetém kag, i ka nxjerré kéto
problematika né plan té paré, pér sa i pérket mbrojtjes gé i béjné.

Mjedisi dhe ushgimi jané vepra penale, té cilat vrasin ¢do dité nga pak. Adresimin e
kétyre problematikave dhe marrjen né mbrojtje népérmjet masave penale, uné e konsideroj
gjéné e duhur dhe né momentin e duhur.

Ju thaté se pérse po ashpérsohen? A nuk kemi ne né kodin penal njé dispozité gé ka
té béjé me goditjen pér shkak té detyrés, dhe ku éshté ndryshimi?

Po, éshté e vérteté, ne e kemi né Kodin Penal goditjen pér shkak té detyrés, kemi
edhe kanosjen pér shkak té detyrés, por ne si maxhorancé, pra grupi nismétar i kétyre
ndryshimeve, kérkon gé njé kategorie té caktuar té zyrtaréve publiké apo té népunésve
publiké, t’u japé njé mbrojtje juridiko-penale té posacme. Kétu kemi veguar punonjésit e
Policisé sé Shtetit, profesionistét shéndetésoré, si dhe funksionarét publiké. Ndérsa pér gjithé
kategoriné tjetér té zyrtaréve, aktualisht Kodi Penal ka nenin 237, qé éshté goditja pér shkak
té detyrés.

E gjithé kategoria e népunésve publiké dhe e zyrtaréve gézon mbrojtje juridiko-

penale népérmjet nenit 237, ndérsa ndryshimet vegojné vetém kété kategori té népunésve

publiké, té zyrtaréve apo funksionaréve publiké. Ndryshimet si subjekte té posagme. Patjetér
gé ndryshime kané edhe masat e dénimit. Pra, né kété drejtim jané ashpérsuar edhe masat e
dénimit.

Ju pyetét: pérse né paketén e ndryshimeve té Kodit Penal, gé propozoni, nuk keni
parashikuar ndérhyrjet né kreun é ka té bé&jé me sistemin e zgjedhjeve té lira e demokratike né
Shqipéri?

E kemi theksuar edhe mé paré, se ky kapitull gé ka Kodi yné Penal sot, éshté i ploté
né drejtim té garantimit té zgjedhjeve té lira e té sistemit demokratik né Shqipéri. Ndoshta
éshté béré pak e njohur pér publikun paketa aktuale gqé ka Kodi Penal, por né ditét né
vazhdim, gjé gé sigurisht éshté edhe njé detyrim qé e ka edhe Komisioni Qendror i
Zgjedhjeve, pér shkak t€ Kodit Zgjedhor, qé t’ia b&j€ t€ qarté e t€ njohur opinionit publik:
paketa gé ka Kodi Penal, pér sa i pérket garantimit dhe mbrojtjes juridiko-penale té
zgjedhjeve té lira dhe sistemit demokratik né Shqipéri éshté e ploté, dhe éshté konsideruar qé
nuk ka nevojé pér masa té tjera shtesé népérmjet Kodit Penal.

E fundit lidhet me njé nen, i cili ka té bé&jé me pengimin e garkullimit té¢ mjeteve té
transportit. Né mos gaboj, kjo ishte pyetja konkrete, gé kishte té bénte me faktin nése ky
ndryshim né Kodin Penal ka ardhur pér shkak té protestave té opozités.

I nderuar koleg, mé lejo té jem i drejtpérdrejt né pérgjigje té késaj pyetjeje!

Neni 293, gé parashikon pengimin e garkullimit t&¢ mjeteve té transportit, éshté né
Kodin Penal. Sot gé flasim éshté né Kodin Penal.

Cfaré ndryshimi propozojmé ne né kété nen? Ju do ta diskutoni edhe kur té vini né
shqyrtimin nen pér nen. E para ka té béjé me njé saktési dhe qartési ligjore té aplikimit né
praktiké té késaj dispozite. Eshté e paaplikueshme sot, sepse né ményré kumulative kérkon
vendosjen e pengesave dhe ndalimin me ¢do mjet a cdo ményré té garkullimit t& mjeteve té
transportit automobilistik.

Ndryshimi yné heq fjalén “dhe”, e thoté: “vénia e pengesave ose ndalimi”.

Pra, nga piképamja e aplikimit né praktiké nesér, né punén e pérditshme té agjencive
té ligjzbatimit, e kétu e kam fjalén pér prokuroring, nuk kérkohet parashikimi né ményré
kumulative i té dy kushteve, pér té gené vepér penale. Lidhur me masén e dénimit, mbetet po
e njéjta: gjobé ose burgim deri né tre vjet.

Personalisht, e kétu po flas né cilésiné e deputetit, gé kur té vi né Komisionin e
ligjeve apo edhe né komisionet e tjera, té cilat jané pérfshiré né diskutimin e késaj pakete si

komisione pér dhénie mendimi, kam edhe propozimin tim konkret. madje, kété propozim po

e béj edhe kétu, para Komisionit té Sigurisé, gjithnjé nése do té merret né konsideraté nga ana
juaj.

Edhe né variantin gé éshté sot né Kodin Penal, me gjithé ndryshimin gé ne
propozojmé me kété saktésim ligjor, uné do té kérkoja qé dispozita té kishte njé riformulim
tjetér, pér té béré dallimin mes kategorive té rrugéve.

Nuk &shté njélloj dhe s’ka pse té dénohet njélloj, bllokimi i njé aksi nacional
rrugésh, gé jané nyje shumé nevralgjike né jetén e pérditshme té komunitetit, me bllokimin e
njé rruge e cila, sipas standardeve gé ne kemi sot pér rrugét, éshté klasifikuar rrugé dytésore.

Pra, duhet béré dallimi edhe pér sa i pérket kategorizimit té rrugéve, dhe né varési té
kategorizimit té rrugéve té béhet edhe pérshkallézimi i masés sé dénimit. Mund té mbetet me
dy-tre paragrafé, mund té jeté me gjobé dhe né nivelin e njé kundérvajtjeje penale té bllokimit
apo Vvénies sé pengesave né rrugét dytésore. Me burg duhet té jeté vetém né rastet ku
bllokohen akset nevralgjike pér jetén shogérore, por pse jo edhe gé lidhen me akse té cilat, le
té themi, afektojné siguriné kombétare. Pse? Sot nuk éshté normale té bllokohet njé aks
nacional, e pér rrjedhojé té bllokohen gytetarét, té& cilét kané probleme me spitalet, kané
probleme me shkollat e fémijéve, kané probleme me bizneset e tyre, si dhe kané probleme té
jetés sé pérditshme.

Né njé sistem demokratik, e drejta e tubimit éshté e liré, éshté e liré e drejta e
protestés, por po kaq té réndésishme jané edhe garantimi i lirive pér pjesén tjetér té njerézve,
té cilét kérkojné té vazhdojné me normalitetin e jetés sé pérditshme.

Prandaj, uné do té propozoja kolegéve té komisionit, gé nése do té ishte e mundur,
gjaté fazés sé shqgyrtimit dhe diskutimit nen pér nen, pikérisht nenin 293, gé ne e kemi
propozuar, ta shohin edhe né kéndvéshtrimin e njé riformulimi té késaj dispozite.

Nuk e di nése pyetjet e kolegut Murrizi morén pérgjigje.

Edhe dicka té fundit. Uné nuk ndaj té njéjtin mendim me kolegun Murrizi, se edhe
laguna e Divjakés meriton po kag vémendje, gé té mbrohet me masa juridiko-penale, sa dhe
njé kategori...

(Ndérhyrje pa mikrofon)

Jo, pér njerézit Kodi yné Penal mund té jeté njé ndér kodet penale, gé e merr né
mbrojtje né ményré shembullore jetén dhe shéndetin e njeriut né Republikén e Shqipérisé.
Madje, ne kemi vepra penale pér sa i pérket jetés dhe shéndetit, me masa té ashpra dénimi.

(Ndérhyrje pa mikrofon)

Eshté céshtje tjetér zbatimi i Kodit Penal, éshté céshtje tjetér Kodi Penal né vetvete.

Kétu dua ta mbyll: edhe mjedisi, edhe flora e fauna e egér, sidomos speciet e vecanta
gé ne kemi né Lagunén e Divjakés, meritojné vémendje té posacme.

Shumé faleminderit!

Ermonela Felaj — Faleminderit, zoti Manjal

Fjala pér zotin Qefalia.

Xhemal Qefalia — Faleminderit, zonja kryetare!

Faleminderit, zoti Manja, zoti Shameti, si dhe té gjithé ju firmétarét, gé keni béré té
mundur njé draft kaq té dobishém.

Né fakt, do ta cilésoja gqé né fillim, se kjo ka gené njé domosdoshméri, pasi ne
parlamentarét, si ligjvénés, rendim mé tepér pér té hartuar ligje qé té jené né pérputhje me
standardet europiane, dhe béjmé miré. Ardhja né kété moment e kétij drafti ligjor éshté njé
gjé shumé pozitive, pasi ka té béjé me njé sensibilitet t¢ madh té opinionit té gjeré shogéror.

Besoj, zoti Manja, se pér shgetésimin e dhunén gé ushtrohet ndaj mjekéve, ndaj
sportit, ndaj mjedisit, ndaj sigurisé ushgimore, jané té interesuar té gjithé kolegét, si té
maxhorancés, ashtu edhe té opozités. Madje do té thosha se duke e filluar kété nismé
pikérisht te Komisioni i Sigurisé, ju béni gjéné mé té miré, pasi i gjithé drafti, i gjithé ligji né
térési shkon né siguriné publike, né rritjen e sigurisé kombétare publike.

Né kété kuadér, éshté gjé shumé pozitive. Ju e thaté se ka pasur njé faré angazhimi
pér té sensibilizuar, e madje pér té marré kontakte me grupet e interesit ne i kemi paré
kontaktet gé jané béré me mjekét, me drejtuesit né fushén sportive. Nuk e di sa éshté realizuar
kjo me pérfagésues té mjedisit nga ministria pérkatése, apo jo. Gjithsesi, mbetet né kuadrin e
njé pyetjeje kjo gé thashé.

Gjéja né lidhje me té cilén doja té pyesja konkretisht, zoti Manja, si profesionist dhe
si kryetar i Komisionit té Ligjeve, éshté: ju e dini se ky éshté njé ligj gé kérkon 84 vota. Né
kété kuadér — kété e kam edhe vérejtje, por edhe én formé pyetjeje pér juve — a éshté tentuar
pér té pasur njé faré dakordésie edhe me pérfagésues té opozités, té cilét dakordésohen né
lidhje me kété pjesé? Pyetja e dyté kjo.

Pyetja e treté. Ne né Komisionin e Sigurisé, por edhe né Komisionin e Ligjeve, para
disa kohésh jemi ndeshur edhe me njé kérkesé, madje né formén e njé referendumi, lidhur me
mbrojtjen e kafshéve, e me kété rast mendoj se ju kujtohen edhe pamjet e tmerrshme gé kemi
paré té shfaqura né Komisionin e Ligjeve. A nuk éshté gjykuar qé té keté edhe njé nen, né té
cilin té jené reflektuar disa nga sugjerimet gé bri shogéria civile né lidhje me kété céshtje?

I bindur se kjo nismé éshté shumé e miré dhe aktuale, do té pritet me shumé interes
nga grupet e interesit, por edhe nga mbaré opinioni shogéror. Po ashtu, jam i bindur se do té
gjejé edhe dakordésiné e kolegéve té opozités.

Faleminderit!

Ermonela Felaj — Faleminderit, zoti Qefalia!

Po, zoti Manja!

Ulsi Manja — Shumé faleminderit pér pyetjet, zoti Qefalia!

Uné do t’ju jap nj€ pérgjigje shumé t€ shkurtér dhe té qarté pyetjeve g€ ju adresoni.
Pér sa i pérket konsultimit, po, paketa éshté konsultuar me té gjitha ministrité e linjés, té cilat
kané propozuar ndryshime: me Ministriné e Brendshme, me Ministriné e Shéndetésisé, me
Ministriné e Mjedisit. Patjetér gé Ministria e Drejtésisé ka gené e pérfshiré né diskutimin e
késaj pakete, por paketa ka gené e hapur ndaj sugjerimeve edhe nga kolegé e eksperté qé
kané ekspertizé dhe njohuri né fushén e ligjit penal.

Paketa gé ka té béjé me dhunén né sport, ka gené pjesé e njé tryeze qé ka organizuar
Kryeministri me Federatén Shqiptare té Futbollit. Paketa gé propozohet pér mjekésiné ka
gené pjesé e njé konsultimi dhe diskutimi té hapur publik me profesionistét e shéndetésisé.
Edhe paketa gé ka té béjé me dhunén ndaj zyrtaréve ka gené pjesé e kétij konsultimi. Sa i
takon Ministrisé sé Bujgésisé e té ushgimit, pér té cilén ju falénderoj gé mé dhaté mundésiné
té flas, se nuk e pérmenda gjaté prezantimit tim, Ministria e Bujqgésisé dhe e Ushgimit e
AKU-ja, pra Agjencia Kombétare e Ushgimit, ka gené propozuesja e paketés gé ka té béjé me
siguriné ushgimore.

Ndérkohé, lidhur me mosparashikimin e njé dispozite konkrete, gé ka té béjé me
mbrojtjen e kafshéve, mé lejoni té sjell né vémendjen e kolegéve té komisionit, gé kjo nismé,
e cila éshté edhe nismé e qytetaréve, tashmé é&shté né Komisionin e Ligjeve si iniciativé
ligjvénése mé vete, dhe éshté né fazén e diskutimit nen pér nen.

Né fund, kur té vijmé né diskutimin dhe miratimin nen edhe té késaj pakete, té dyja
nismat do té bashkohen né njé, dhe e gjithé paketa e ndryshimeve né Kodin Penal, ku
pérfshihet edhe mbrojtja e kafshéve, qé fatmirésisht, kété radhé éshté edhe iniciativé e njé
grupi gytetarésh apo ambientalistésh, té cilét, le té themi, monitorojné ¢éshtjet e mjedisit, do
té jeté pjesé e paketés gé do té votohet né seancé plenare.

Tani, lidhur me kuorumin e nevojshém pér ta kaluar kété paketé né seancé plenare.
Po, éshté e vérteté: éshté ligj i cilésuar, kérkon 84 vota. Ne shpresojmé e besojmé se gjaté

diskutimeve, qofté né parim, qofté nen pér nen, né Komisionin e Sigurisé, né Komisionin e

12



Veprimtarive Prodhuese, né Komisionin e Ligjeve, edhe kolegét e opozités do té béhen pjesé
e késaj pakete, duke i dhéné votén pro. Uné besoj se nga garantimi i sigurisé ushgimore,
sigurimi i mjedisit, i jetés dhe i shéndetit té qytetaréve, por pse jo edhe i mbrojtjes sé
kafshéve, jemi té fituar gé té gjithé. Askush nuk humbet.

Ka qgené njé kérkesé e vazhdueshme e profesionistéve té shéndetit, qé té
depenalizohet mjekimi i pakujdesshém, sepse e ju e dini se nga zbatimi né praktiké i
mjekimit té pakujdesshém, ne kishim pa fund mjeké e infermieré, té cilét i nénshtroheshin
késaj dispozite, por éshté tjetér gjé gabimi mjekésor, éshté tjetér gjé neglizhenca né trajtimin
mjekésor.

Ne e kemi depenalizuar gabimin mjekésor, por sigurisht, né ndryshimet &
propozojmé kemi parashikuar neglizhencén né trajtimin mjekésor.

Nuk e di nése isha i garté.

Shumé faleminderit!

Ermonela Felaj — Faleminderit edhe njé heré zoti Manja!

N¢ fakt, do t€ mé duhet t’i jap fjalén zotit Maliqi, e mé pas zotit Zeneli.

Lefter Maligi — Faleminderit, zonja kryetare!

I nderuar zoti Manja!

Faktikisht kéto ndryshime dhe ky pothuajse shtréngim i kétyre neneve té Kodit
Penal, pér sa u pérket kundérvajtjeve penale apo veprave penale, sigurisht gé ka njé efekt
psikologjik dhe parandalues. Né parim, uné jam dakord, e madje kam gené dakord gé té ishin
béré edhe vite mé paré, pér shkak se i gjithé opinioni publik e di se kanosja, fyerja, kércénimi
apo veprat e rénda si plagosja, qé mund té keté pasojé edhe vdekjen, ndaj bluzave té bardha,
ndaj organeve té drejtésisé, ndaj Policisé sé Shtetit, ndaj rrezikimit té jetés nga ushgimet e
skaduara e té téra me radhé, apo edhe né aktivitete té ndryshme sportive, ka gené dicka
evidente dhe shumé problematike né vendin toné.

Megjithaté, uné mbetem né njé linjé me zotin Murrizi: pse né kété kohé, pse me kag
ngut kéto ndryshime? Ne jemi edhe para zgjedhjeve lokale, dhe uné shoh kétu njé nen, gé nuk
e di se ¢faré lidhje ka: goditjet apo veprat e tjera t€ dhunés ndaj punonjésve gé kryejné njé
detyré shtetérore apo njé shérbim publik dénohet nga kaq deri né kag, por nése kjo vepér
kryhet né mjediset e institucionit, né té cilin personat ushtrojné detyrén shtetérore, dénohet
mé réndé.

Megenése jemi para zgjedhjeve lokale, uné e quaj té ngutshme. Nuk e di nése kjo ka

lidhje apo jo, sepse edhe vézhguesit, edhe komisionerét béjné njé detyré publike apo

13



shtetérore. Pér shkak se opozita nuk merr pjesé né zgjedhje, e nése zgjedhjet béhen, mund té
keté edhe incidente, dhe kéto jané masa shumé shtrénguese.

Uné jam dakord gé kéto té ishin béré me kohé, jo né situatén qé éshté krijuar kohét e
fundit, kur maxhoranca thoté se do té vemi né zgjedhje pa garé, ndérkohé gé té gjithé e dimé
se né ¢do ndeshje, kur ndodhin konfrontime dhe probleme té tilla, ka rivalé, por né gjysmén e
bashkive nuk ka rivalé. Pra, uné e mendoj té shpejté, pér shkak té situatés né té cilén
ndodhemi, e shoh si presion edhe ndaj opozités aktuale. Shpresoj dhe besoj té keté njé
marréveshje, té kalojné né zgjedhje té dyja palét, por e shikoj té arsyeshme kété ndérhyrje pér
shkak se edhe vet si ish-drejtues vendor, ish-drejtues policie, por edhe si politikan e kam
shprehur dhe e them, qé zgjedhjet do té béhen, por edhe mund té mos béhen, edhe né qofté se
do té béhen, do té keté ndryshime dhe nuk besoj gé kéto ndryshime té shpejta té kené njé
efekt mé shumé pér ta motivuar dhe nxehur edhe mé keq situatén, ndérkohé gé ju mendoni se
mund té keté efekt parandalues, uné mendoj efektin tjetér ndaj opozités.

Né parim jam dakord, duhet té ishin béré me kohé, i shérbejné vendit, punonjésve té
shtetit, gjithé aktiviteteve dhe sigurisé sé jetés sé tyre, por pér momentin uné e quaj té nxituar.

Faleminderit!

Ermonela Felaj - Faleminderit, zoti Maligi!

Zoti Manja, besoj se ka njé pérséritje té€ pyetjes, por, sidoqofté, ka njé insistim né
arsyen pérse duhen béré tani kéto ndryshime.

Ulsi Manja — Sé pari, zoti Maliqi, ju falénderoj pér votén pro né parim té kétyre
ndryshimeve!

E vlerésoj shumé votén tuaj, sepse njé voté pro né parim, do té thoté njé premisé pér
njé voté pro edhe né seancé plenare.

Lidhur me kohén, nuk ka lidhje me zgjedhjet e 30 gershorit, sepse paketa gé ne
sjellim sot ka kohé gé ka nisur té diskutohet pér té ardhur né Kuvend. Jané problematika e
thaté edhe ju, qé do té duhej té ishin adresuar me kohé né Kodin Penal. Koha erdhi tani, por
fakti qé& kemi zgjedhjet e 30-gershorit pérpara, éshté njé rastési. Nése do té arrihet té
miratohet dhe té hyjé né fuqi edhe para zgjedhjeve té 30-gershorit, pse jo, do té ishin njé
garanci shtesé né drejtim té garantimit dhe mbarévajtjes sé procesit elektoral.

Ju bété njé pyetje mé paré (né fund té fundit, njeréz politiké jemi) nése do té keté
apo jo zgjedhje né gershor, nése do té keté dhuné apo jo, natyrisht gé do té keté zgjedhje mé
30 gershor, sepse na detyron Kushtetuta. Nése do té keté dhuné, pérplasje apo konflikte, ju

garantoj gé nuk do té keté asgjé nga kéto, sepse paketa e Kodit Penal gé kemi sot éshté e

14



ploté dhe i parashikon té gjitha kéto situata. Fatmirésisht, e kemi votuar me konsensus té
ploté edhe me opozitén, gé sot ka dalé né rrugé.

Shqiptarét jané popull i mencur, jané shumé hapa para klasés politike dhe nuk besoj
se pér karrigen time, té kolegut Shameti apo té dikujt tjetér té jené té gatshém té sakrifikojné
veten me vite burgu, pér té garantuar karriget e politikanéve shqiptaré. Né kété kuptim, kété
paketé nuk e shoh té lidhur me zgjedhjet e 30-gershorit, sepse, po ta kishim kété shgetésim do
té kishim ardhur ndoshta me ashpérsim masash dénimi pér sa u pérket dispozitave gé ka Kodi
Penal pér sistemin e zgjedhjeve té lira dhe demokratike. Jo, pér ne Kodi Penal, né até drejtim,
éshté i ploté. Pastaj, né ¢cdo kohé, situaté apo proces zgjedhor, i nderuar koleg, ka pasur njeréz
gé kané zgjedhur té konfliktohen me ligjin penal dhe kané marré edhe ndéshkimet pérkatése.

Késhtu gé uné 30 gershorin e shoh njé proces normal.

Faleminderit!

Ermonela Felaj - Fjala pér zotin Shameti.

Adnor Shameti — Faleminderit, zonja kryetare!

Doja té shtoja dicka né lidhje me konstatimet e zotit Maligi: né radhé té paré, shpreh
vlerésimin pér votén pro pér miratimin né parim té késaj pakete ligjore qé prezantojmé sot!

Dua ta siguroj zotin Maliqi gé procesi ligjbérés pér kété paketé ndryshimesh né
Kodin Penal do té marré té gjithé kohén e nevojshme. Uné nuk shikoj asnjé lloj paraleleje
midis datés sé zhvillimit té zgjedhjeve lokale dhe procesit normal legjislativ dhe gjithé
vémendjes sé duhur, konsultimit dhe analizés midis grupeve té punés dhe komisioneve
parlamentare kétu, me qéllim qé té gjithé kolegét e nderuar té opozités ta kené té gjithé kohén
e nevojshme pér té shprehur bindjen e tyre duke mirépritur ¢cdo vérejtje dhe sugjerim, qé
drafti 1 paraqitur, ashtu sikurse e pérmendét ju, zonja kryetare, t’i rezistojé kohés dhe t€ mos
ket€ nevojé pér t’u amenduar né t€ ardhmen.

Faleminderit!

Ermonela Felaj - Gjithsesi, mund té bénim edhe dy konstatime té natyrés shumé
praktike. Koha fizike nuk premton gé kéto ndryshime té hyjné né fuqi para zgjedhjeve, né
¢do rast do té hyjné né fuqi pas tyre, sikundér ju, edhe uné dhe té gjithé kétu e dimé qé ligji
penal nuk ka fuqi prapavepruese, késhtu gé jané thjesht nevojat e konstatuara né praktiké ato
gé kané guar né idené e propozimit té kétyre ndryshimeve.

Nése ka dicka tjetér nga ana juaj, zoti Maliqi...

Lefter Maliqgi — Pothuajse ishte kjo gé tha kryetarja, uné né parim jam dakord, por e

kisha pér efektet mbas 30 gershorit.

Ermonela Felaj - Mé duhet t’ia jap fjalén nénkryetarit, zotit Zeneli.

Alban Zeneli — Faleminderit, zonja kryetare!

Né radhé té paré, te projektkodi gé vjen né Komisionin e Sigurisé, té gjitha pikat qé
jané parashtruar kétu, kur jané né interes té qytetaréve shqiptaré, né aspektin formal jemi té
gjithé dakord, por uné vérej qé maxhoranca né vazhdén e saj 6-vjecare té arrogancés gé ka
treguar jo vetém ndaj qytetaréve, por edhe ndaj kétij komisioni, duke gené se éshté njé Kod
dhe duhen vota té cilésuara, minimumi, né respekt edhe té asaj qé do té kalojé pér votim né
parlament, duhet té ishte konsultuar edhe me pjesén toné té opozités, megenése kérkon edhe
votat tona.

V& re se kjo nuk ka ndodhur dhe pér kété shkak jemi absolutisht kundér né parim,
pavarésisht se shumica e pikave jané né interes té qytetaréve. Kur ju ta keni me té vérteté
seriozisht gé keni pérfshiré gqytetarét né radhé té paré, gjithashtu, té jemi té pérfshiré edhe ne
né dhénien e mendimeve dhe opinioneve tona lidhur me té gjitha pikat gé jané aty, atéheré
absolutisht edhe ne do té jemi dakord me té gjithé projektligjin gé keni paragitur.

Faleminderit!

Ermonela Felaj — Fjala pér zotin Braho.

Spartak Braho — Sé pari, gjykoj gqé Kodi ose ndryshimet e propozuara nga njé grup
deputetésh té jené pjesé e shqyrtimit edhe nga ana e Drejtorisé sé Kodifikimit né Ministriné e
Drejtésisé.

Nuk e di, Ulsi, né qofté se kané kaluar, por ne kemi Drejtoriné e Kodifikimit, e cila
bén rregullimin jo vetém né pérmbajtje, por edhe né piképamjen e teknikés legjislative. Pér
shembull, fjala “neglizhenca” nuk mé pélgen, “neglizhencé” do té thoté pakujdesi. Ardhja e
kétij Kodi éshté pjesé e problematikés, éshté objektivisht, dhe ne si maxhorancé detyrohemi
qé t’1 sjellim kéto ndryshime duke kérkuar natyrisht okey-in dhe fjalén e opozités, né qofté se
i vleréson si t¢ domosdoshme edhe pér faktin gé Kodi do 84 vota gé té miratohet.

Uné do té déshiroja qé kéto dispozita té hyjné né fuqi para zgjedhjeve. Nuk e di
cfaré llogarish keni béré, por kjo gjé duhet béré késhtu, sepse problematika lidhet edhe me
zgjedhjet. Né njé kohé gé Kryeministri thoté gé ky do té dénohet kag, ky kaq, domethéné ai e
ka problem. Ai nuk éshté vetém Kryeministér, por éshté edhe kryetari i maxhorancés. Nuk e
di si b&hen llogarité, s’jam ndalur té béj llogari pér hyrjen né fuqi, por miré éshté té hyjé né
fuqi para zgjedhjeve.

Faleminderit!

Ermonela Felaj — Faleminderit, zoti Braho!

Mé falni, zoti Manja, gé po béj kété ndérhyrje!

Do té doja t’i nxisja t€ gjithé kolegét qé jemi kétu t€ ruanim njé géndrim té rezervuar
né kuptimin gé té mos ua mbyllim dritén jeshile ndryshimeve té propozuara pér faktin se ky
éshté njé propozim dhe, normalisht, propozimi gé vjen nga njé deputet nuk éshté i kushtézuar
gé ti duhet t¢ marrésh mendimin e Kkétij apo atij, por éshté njé propozim gé béhet mes
kolegésh thjesht dhe vetém pér kété arsye duhet paré pozitivisht. Mandej, gjaté diskutimeve
nen pér nen g€ do t’i kemi t& veganta, t€ ruajmé edhe géndrime ku ne mendojmé qé gjéja nuk
pérputhet me nevojén éshté e tepruar, nuk éshté momenti gé ne ta béjmé kété ndryshim.

E them kété, sepse kam parasysh se té paktén sa u takon ndryshimeve té propozuara
pér pjesén e mbrojtjes sé mjedisit, pér to é&shté punuar shumé mé herét. Pér shkak té kétyre
dakordésive gé nuk kishin té bénin me thelbin, por me projektimin e njé shumice té caktuar,
ose jo, kéto ndryshime nuk kané ndodhur.

Né njé kohé gé ne Kodin Penal e kemi realisht shumé té vjetér, qé nga viti 1995, pér
sa u takon veprave penale gé mbrojné mjedisin, edhe né kéto dispozita nuk éshté béré asnjé
Iloj ndryshimi.

Té njéjtén gjé mund ta them edhe pér pakujdesiné gé i takon mjekimit shéndetésor.
Eshté njé vepér shumé delikate, né fakt. N& gjykimin tim, problematika ka ardhur mé tepér
pér moszbatimin si duhet té ligjit, se sa té shkrimit té ligjit, megjithaté, né gofté se éshté kjo
problematiké, le té pérpigemi ta shkruajmé ligjin garté dhe té mbrojmé njerézit, né radhé té
paré, jetén dhe shéndetin e tyre gé ata té mos béhen viktima té mjekéve apo infermieréve té
papérgjegjshém, sepse, normalisht, neglizhenca éshté njé formé e pakujdesisé, pakujdesia
éshté faj n€ vetvete dhe éshté e dénueshme, sikundér edhe “dashja”, pavarésisht se dénohet né
njé shkallé mé té ulét. Pra, edhe kjo &shté njé gjé gé ia vlen ta shohésh, sikundér, té njéjtin
gjykim mund ta ruajmé edhe pér vepra té tjera.

Do t’ju ftoja qé t€ paktén t’ia hapim rrugén né parim (ne nuk jemi t& 140 deputetét
kétu), sepse rrugétimin e kétyre ndryshimeve nuk e vendos fati i kétij votimi, mandej, né
diskutimin nen pér nen, té ruajmé ato gjykime dhe mendime qé kemi secili té pakushtézuara.

Né fakt, éshté nj& moment i réndésishém, éshté folur kaq heré, té paktén sa kohé
kemi ne kétu si shumicé né parlament, majtas dhe djathtas pér njé Kod té ri Penal dhe
asnjéheré nuk éshté béré, ndoshta edhe pér faktin se duket gé éshté njé angazhim shumé i
madh, duket gé éshté e véshtiré té gjesh konsensuse kaq té médha né kohé kaq té shkurtér,

por pér disa ndryshime gé ne si njeréz, si qytetaré e kuptojmé edhe vet gé jané té nevojshme

dhe duhen béré, le t’i shikojmé ato dhe t&€ mundohemi ta gjejmé gjuhén e pérbashkét dhe t’i
béjmé kéto ndryshime né ligj.

Zoti Manja, fjala pér ju.

Ulsi Manja — Né fakt, duke falénderuar té gjithé kolegét e komisionit pér natyrén
konstruktive té debatit, qofté té pyetjeve, qofté té sugjerimeve bashkohem plotésisht edhe me
sugjerimin e kryetares, zonjés Felaj, gé sot jemi kétu para jush pér té kérkuar votén né parim
pér kété paketé ndryshimesh, por jemi plotésisht té hapur si grup nismétar, pse jo, gé kjo
paketé t’i nénshtrohet njé diskutimi dhe konsultimi t€ gjeré dhe té€ hapur edhe mes kolegésh.

Jané tri komisione té Kuvendit gé jané pérfshiré né shqyrtimin dhe miratimin e kétij
projektligji: Komisioni i Sigurisé, njé komision shumé i réndésishém pér sa i pérket pothuajse
80 % té ndryshimeve té késaj pakete qé sugjerohet; Komisioni i Veprimtarive Prodhuese, qé
do té japé ekspertizén e veté pér sa u pérket ndryshimeve gé propozohen pér siguriné
mjedisore dhe ushgimore, dhe Komisioni i Ligjeve si komision pérgjegjés, qé né pérfundim
do té béjé bashkimin e té gjithé paketés me sugjerimet dhe vérejtjet e komisioneve pérkatése
dhe té ekspertéve pérkatés.

Késhtu gqé mendoj, kolegé deputeté (bashkohem ose i jap pérgjigje né njé faré
ményré edhe shqetésimit té kolegut Zeneli) gé absolutisht nuk ka gené qéllim pér té
pérjashtuar askénd nga kolegét pér diskutimin e késaj pakete. Ne jemi té hapur deri né fund
pér té gjithé kolegét e opozités.

Paketa fillon sot né kété komision dhe ky komision e ka ekspertizén e duhur pér té
dhéné sugjerime pér njé pjesé té réndésishme té€ ndryshimeve gé ne propozojmé né ditét né
vazhdim te Komisioni i Veprimtarive Prodhuese dhe te Komisioni i Ligjeve, késhtu gé me
shumé dashamirési do t’i ftoja té gjithé kolegét e kétij komisioni (€shté shumé i réndésishém
mesazhi gé pércillet sot nga ky komision, gé ka filluar i pari me shqyrtimin e késaj pakete),
qé€ ne si maxhorancé, por, pse jo edhe si parlament, t’u japim pérgjigjen e duhur né kohé
kétyre problematikave shumé té réndésishme né jetén e qgytetaréve, qofté pér sa i pérket
mbrojtjes sé njé kategorie té caktuar té népunésve publiké dhe funksionaréve, profesionistéve
shéndetésoré, sigurisé ushgimore, sigurisé mjedisore, sepse, né fund té fundit, kéto jané
shgetésimet e njé gytetari té zakonshém né Shqipéri, edhe tonat, si deputeté.

Sot, sé bashku me kolegun Shameti, né emér té nismétaréve, jané 11 kolegé gé e
kané formalizuar kété nismé, kérkojmé votén tuaj pér ta mbéshtetur né parim kété paketé.

Kétu dua mbyll fjalén time.

Faleminderit pér durimin dhe mundésiné qé na dhaté sot pér prezantimin e paketés!

Ermonela Felaj — Faleminderit!

Besoj se mund ta mbyllim kétu diskutimin dhe pyetjet formale sa i takon shqyrtimit
né parim té késaj céshtjeje.

Po, zoti Murrizi.

Myslim Murrizi - Lidhur me até gé parashtrova né fillim kur pyeta kolegét e mi, qé
jané ndér 11 firmétarét iniciues té ndryshimeve pjesore té Kodit Penal, vé re se fakti gé né 29
vjet post-komunizém Kushtetutén e vendit e kemi ndryshuar 3 heré, né vitet 1998, 2008 dhe
2016, fakti gé Kodi Penal nuk éshté ndryshuar qé nga viti 1995, pra pér 24 vjet, tregon mé sé
garti se elitat vendimmarrése té kétij vendi nga té gjithé krahét politike nuk kané dashur qé té
keté njé Kod Penal frenues pér té gjitha veprat gé né vetvete, né kété vend, jané tagér i
politikanéve té larté, t¢ mesém, gé kané geverisur Shqipériné nga 31 marsi i vitit 1991 deri
mé sot.

Kur ka ardhur puna, Kushtetuta e kétij vendi éshté ndryshuar me telefon pér 10
minuta pér interesat e atyre qé kané hipur né “kalin e pushtetit”, si¢ ka ndodhur né prill té
vitit 2008. Pengesat, gjoja, apo véshtirésité, qé nuk paska pasur kohé pér té hartuar njé Kod
Penal gjaté 25 vjetéve, jané justifikime, absolutisht. Duhet té jemi t& hapur dhe té garté me
qytetarét shqiptaré, se té gjitha paléve gé kané geverisur Shqgipériné né kéto 29-vjet post-
komunizém nuk u ka ardhur miré gé té kishin njé Kod Penal ashtu si¢ e kané vendet e BE-sé
dhe ku ne aspirojmé té shkojmé si vend.

Sa pér ngutjen, apo até gé deklaroi kolegu Braho se do ta b&jmé, se Kryeministri ka
disa dité gé thoté se kété do ta fusim kaq vite né burg, kété aq (si rast, se uné nuk di té keté
pérmendur emra) tregon mé sé qarti se né gjendjen aktuale geverisemi nga njé politiké
autokrate, ku Kryeministri kérkon té imitojé regjimin e kaluar para 29 vjetésh, ku pretencén e
jep ai g€ éshté n€ geveri, Sekretari 1 Paré dhe thoté: “kaq burg kétu, kaq burg kétu”. Burgjet
nuk i bén dot Kryeministri, ag mé shumé gé ne kemi kohé gqé mburremi me vetingun dhe
reformén né drejtési, kemi njé drejtési gé po béhet e miré, e re, e bukur sipas organeve
vetinguese, burgun do ta japin ata prokuroré dhe gjyqtaré té drejtésisé sé re pasi té kalojné
vetingun, dhe nuk besoj ta japé Kryeministri.

Duke paré ngutjen tuaj dhe duke mos pyetur fare pér votat tona, mbase nga pérvoja e
blerjes s€ votave né kuti nga viti 2005 e kétej, mendoni se mund t’i blini votat edhe brenda
sallés sé Kuvendit pér ta kaluar kété paketé ndryshimesh té Kodit Penal, kjo éshté puna juaj si
maxhorancé, por fakti qé kérkohet edhe vota joné, gé té jeté 84, pse jo, 104, 114, nése realisht

ka njé konsensus edhe gjaté kohés qé diskutohet, atéheré do té doja gé ta kundérshtoja zonjén

Felaj, jam dakord me zotin Braho gé ky ligj jo vetém té hyjé né fuqi para zgjedhjeve, por ta
kalojmé shpejt té enjten dhe té premten té hyjé né fuqi, qé t’i fusim né kokérr t€ burgut ata qé
dalin né protesté ditén e shtuné, kudo gé géllojné té vijné vérdallé, o né Unazé, o rreth e gark
Kryeministrisé.

Ndérsa...

(Ndérhyrje pa mikrofon)

Po, po, shkurt, ta hegim até pikén ku thuhet: “Hyn né fuqi 15 dité pas botimit né
Fletoren Zyrtare”. Uné, né fakt, jam dakord t€ hyjé n€ fuqi t& premten né darké, q¢ ata qé
sillen vérdallé té hyjné né burg té shtunén né méngjes, madje uné mendoj té keté edhe efekte
prapavepruese qé té pastrojmé politikén shqiptare nga hartuesit e paré té cadrave te hartuesi i
cadrés sé lirisé dhe bilbilfryrésit qé i zuné rrugén Kkryetarit té qarkut té Fierit, Vasil Ndreko,
madje té iké gjysma e Kuvendit, se kétu jané ata gé dilnin me tamtame dhe bllokonin rrugét.
A doni t’1 b&mé nder Shqipéris€? I japim 10 vjet fuqi prapavepruese, € miratojmé me
proceduré té pérshpejtuar, té hyjé né fuqi té enjten dhe ditén e shtuné té biem rehat edhe ne,
edhe ju, sepse nuk do té keté protesté mé.

Xhemal Qefalia — Uné nuk kisha né mend té diskutoja, por duke marré shkas nga
diskutimi i kolegut, mé vjen habi gé nuk ka njé sensibilitet pozitiv lidhur me dhunén qé
pérdoret ndaj mjekéve. Ky éshté ligj, ky éshté kod gé ndihmon mjekét dhe infermierét té mos
dhunohen. Ky éshté ligj gé e kané shumé vende té tjera té pérparuara me géllim gé né sport
té mos hyhet me pistoleté né fushé, t& mos goditen lojtarét. Uné i jam referuar ligjit penal
anglez se sa éshté dénimi pér ata qé dhunojné lojtarét né fushé, referojuni edhe ju po deshét.
Nése ju thoni se ky ligj nuk duhet miratuar dhe ndryshimet né Kod nuk duhen miratuar, né
fakt, po iu thoni qytetaréve shqiptaré té vazhdojné té marrin ushgime té skaduara ose
produkte gé démtojné shéndetin, atyre gé luajné me lojérat e fatit té vazhdojné ta ushtrojné
kété veprimtari, edhe pse éshté e ndaluar me ligj.

Pra, po ta shikoni né kété kéndvéshtrim, ju nuk béni gjé tjetér vec krijoni imazhin gé
nuk doni t’i miratoni. Eshté mundésia qé edhe sot t& kalojé né parlament ky projektligj qé
mjekét té jené té garantuar, gé familjet shqiptare t¢ mos jené té kércénuara nga siguria
ushgimore.

Prandaj, uné mendoj ta lémé debatin politik né seancén parlamentare dhe t’i
falénderojmé kolegét pér kété nismé shumé té miré dhe né kohén e duhur!

Ermonela Felaj- Kétu mbyllen diskutimet.

Do té vazhdojmé me votimin né parim té ndryshimeve té propozuara. Ne jemi sot
kétu pér té béré dicka dhe kemi detyrimin ligjor edhe si té zgjedhur té ndjekim té gjitha fazat
dhe procedurat ligjore pa tejkaluar asgjé, sepse njé ligjshméri, ose nevoja pér té vendosur,
ose pér té béré ligjshméri nuk mund té justifikohet me paligjshméri.

Kush éshté dakord me ndryshimet e propozuara né ligjin “Pér disa shtesa dhe
ndryshime né ligjin nr. 7895, daté 27.01.1995, “Kodi Penal i Republikés sé& Shqipérisé”, i
ndryshuar”, nismé e njé grupi deputetésh? Kundér? 2 kundér. Abstenim? Nuk ka.

Miratohet.

Faleminderit!

Do té njoftoheni pér mbledhjen e ardhshme.

MBYLLET MBLEDHJA

